ԱՄՓՈՓԱԹԵՐԹ
Գնումների աջակցման կենտրոնի կողմից 10/02/11թ. թիվ 168-Ն որոշման մեջ փոփոխություններ կատարելու մասին ՀՀ կառավարության որոշման նախագծի վերաբերյալ ներկայացված առաջարկությունների քննարկման արդյունքների մասին

	N
	Առաջարկության 

	
	բովանդակություն
	քննարկման արդյունքը

	1
	Կարգի 9-րդ կետը կամ 11-րդ կետի 3-րդ ենթակետը համապատասխանեցնել նախագծով առաջարկվող 11-րդ կետի 2-րդ ենթակետի  նոր «գ» պարբերության դրույթներին
	Չի ընդունվել, նկատի ունենալով, որ եթե ԾԻԳ-ը կիրականացնի պատասխանատու ստորաբաժանման գործառույթ, ապա վերջինս չի կարող իրականացնել նաև գնումների համակարգողի լիազորություն

	Կենտրոնը մասնակցից և/կամ պատվիրատուից ստացված տեղեկատ​վությունը ուսումնասիրում է այն ստանալու օրվան հաջորդող տասն աշխատանքային օրվա ընթացքում, եթե գնումների գործընթացին մասնակցելու իրավունք չունեցող մասնակիցների ցուցակում տվյալ մասնակցին ներառելու համար հիմքերի ուսումնասիրումը չի պահանջում լրացուցիչ փաստաթղթեր և պարզաբանումներ ստանալու և քննարկումներ անցկացնելու անհրաժեշտություն:
	Ընդունվել է մասնակի, նկատի ունենալով, որ գրեթե գործնականում չի կարող լինել դեպք, երբ մասնակցին սև ցուցակում ներառելու գործընթացում չպահանջվեն պարզաբանումներ ստանալու կամ քննարկումներ անցկացնելու անհրաժեշտություն (այդ թվում կարող են լինել նաև արհեստական ձգձգումներ), որը կարող է ձգվել տարիներ: Նշվածով պայմանավորված նախատեսվել է, որ  սահմանված ժամկետը կարող է երկարաձգվել մեկ անգամ մինչև 10 աշխատանքային օրով` ԳԱԿ-ի պետի որոշմամբ: 

	Առաջարկում ենք քննարկել նաև 6 ամիս ժամկետով Ցուցակում այն մասնակիցներին ներառելու նպատակահարմարությունը, որոնց Կարգի 67-րդ կետի 1-ին ենթակետով նախատեսված հայտարարությունը եզրակացությամբ որակվել է իրականությանը չհամապատասխանող՝ այսինքն, հայտը ներկայացվելուն նախորդող երեք հաշվետու տարիների համախառն եկամտի հանրագումարը պակաս է եղել ներկայացված գնային առաջարկից, կամ հայտը ներկայացվելուն նախորդող հաշվետու տարվա ընթացքում պարտավորությունների հաշվեկշռային արժեքը գերազանցել է ակտիվների հաշվեկշռային արժեքը:
	Առաջարկությունը ընդունվել է, սակայն նախագծով նախատեսվել է նորմը կիրառել ոչ միայն "ֆինանսական միջոցներ", այլ որակավորման բոլոր չափանիշների, իսկ ապրանքնրի գնման դեպքում նաև տեխնիկական բնութագրերի անհամապատասխանությունների արձանագրված դեպքերում ևս:  

	Նախագծի 3-րդ կետով առաջարկվել է սահմանել, որ հանրապետական գործադիր մարմիններն ու տարածքային կառավարման մար​​մին​ները, պետության հիմնարկները  գնումների գործընթացին մասնակցելու իրա​վունք չունեցող մասնակիցների ցուցակում տվյալ մասնակցին ներառելու գործըն​թացի շրջանակներում  ԳԱԿ-ից հարցում ստանալու  դեպքում  վերջինիս ներկայացնում են գրավոր դիրքորոշում` կենտրոնի գրությունը ստանալու օրվան հաջորդող հինգ աշխատան​քային օրվա ընթացքում: 

Գտնում ենք, որ ավելի նպատակահարմար կլինի այն շարադրել որպես Կարգի ինքնուրույն 122.3-րդ կետ՝ հետևյալ բովանդակությամբ. «122.3. Հայաստանի Հանրա​պե​​տության հանրապետական գործադիր մարմիններն ու տարածքային կառա​վար​ման մարմինները, պետության հիմնարկները գնումների գործընթացին մասնակ​ցելու իրա​վունք չունեցող մասնակիցների ցուցակում տվյալ մասնակցին ներառելու գործըն​թացի շրջանակներում  կենտրոնից հարցում ստանալու  դեպքում  կենտրոնին ներկա​յաց​​​նում են գրավոր դիրքորոշում` կենտրոնի գրությունը ստանալու օրվան հաջորդող հինգ աշխատան​քային օրվա ընթացքում»: 

	Ընդունվել է, նախագծում կատարվել է համապատասխան փոփոխություն


